
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮
দারোগার দপ্তর, ৩৩ম সংখ্যা।




যে, দশহস্ত অন্তর একজন করিয়া পাহারায় নিযুক্ত হইল। ইহা ব্যতীত প্রত্যেক বাড়ীর দরজায় পুলিস রহিল। পাহারাওয়ালা ব্যতীত উর্দ্ধতন-কর্ম্মচারীমাত্রই অর্থাৎ ইন্স্পেক্টার পর্য্যন্ত পাহারায় নিযুক্ত হইলেন। ইহার উপর তাঁহাদের উর্দ্ধতন-কর্মচারীগণও ঘুরিতে লাগিলেন। বলা বাহুল্য যে, আমরাও সে পাহারা হইতে পরিত্রাণ পাইলাম না।

 তথাপি চুরি বন্ধ হইল না। এইরূপে ক্রমে সাতদিবস গত হইয়া গেল, তথাপি চুরি বন্ধ হইল না। এই ভয়ানক সতর্ক অভেদ্য পাহারার ভিতরও সকলের চক্ষে ধূলি দিয়া চোরে চুরি করিতে লাগিল।





পঞ্চম পরিচ্ছেদ।

 অষ্টমদিবস যখন আমরা সকলে পাহারায় নিযুক্ত, সেই সময়—রাত্রি আন্দাজ তিনটার সময়, ব্রিটিশ ইণ্ডিয়ান স্ট্রীটের একটী বাড়ীতে গোল উঠিল—“চোর চোর”। বাড়ীর বাহিরেই পুলিস, সদর দরজা বন্ধ। সেইস্থান হইতে পুলিসও বলিতে লাগিল—“ধর ধর”। বাড়ীতে একটী মুসলমানী আয়া ছিল, চোর আসিয়া তাহারই সম্মুখে পড়িল। আয়াও কম সাহসী নহে—সে চোরকে জাপ্টাইয়া ধরিল; কিন্তু চোর তাহার অপেক্ষা অধিক বলবান্ সুতরাং সে আর চোরকে ধরিয়া রাখিতে পারিল না; চোর সে বাড়ীর পশ্চিমদিকের প্রাচীর এক লম্ফে লঙ্ঘন করিয়া, পার্শ্ববর্ত্তী বাড়ীর ভিতর গিয়া

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:০৮টার সময়, ১২ জানুয়ারি ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

